
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী 8 عوت)
অন্য দেশের ন্যায় ধনের সন্ত্রম ভারতবর্ষে নাই, আস্তত পূর্বে ছিল না । যে বংশে
বা গৃহে কুলশীলসম্মান আছে সে বংশে বা গৃহে ধন নাই এমন সম্ভাবনা আমীদের দেশে বিরল নহে । এই জন্য আমাদের দেশে ধনী ও নির্ধনের মধ্যে বিবাহের আদান
প্রদান সর্বদাই চলিয়া থাকে ।
কিন্তু সামাজিক আদর্শ যেমনই হউক ধনের একটা স্বাভাবিক মত্ততা আছে । ধনগৌরবে দরিদ্রের প্রতি ধনী কৃপাকটাক্ষপাত করিয়া থাকে । যেখানে সামাজিক উচ্চনীচতা নাই সেখানে ধনের উচ্চনীচতা আসিয়া একটা বিপ্লব বাধাইয়া দেয় । এইরূপ অবস্থা দাম্পত্য-সম্বন্ধে একটা মস্ত বিপাকের কারণ। স্বভাবতই ধনী শ্বশুর যখন দরিদ্র জামাতাকে অবজ্ঞা করে এবং ধনীকন্যা দরিদ্রপতি ও নিজের দুরদুষ্টের প্রতি বিরক্ত হইয়া উঠে, তখন গৃহধর্ম কম্পান্বিত হইতে থাকে । 劇 দাম্পত্যের এই দুরগ্রহ কেমন করিয়া কাটিয়া যায় হরগেীরীর কাহিনীতে তাহা কীর্তিত হইয়াছে । সতী স্ত্রীর অটল শ্রদ্ধা তাহার একটা উপাদান ; তাছার আরএকটা উপাদান দারিদ্র্যের হীনতামোচন, মহত্ত্বকীর্তন । উমাপতি দরিদ্র ইষ্টলেও হেয় নহেন, এবং শ্মশানচারীর স্ত্রী পতিগৌরবে ইন্দ্রের ইন্দ্রাণী অপেক্ষা শ্রেষ্ঠ ।
দাম্পত্যবন্ধনের আর-একটি মহং বিঘ্ন স্বামীর বার্ধক্য ও কুরূপত । রগেীরীর সম্বন্ধে তাহাও পরাভূত হইয়াছে । বিবাহস ভায় বৃদ্ধ জামাতাকে দেখিয়া মেনক যখন আক্ষেপ করিতেছেন তখন অলৌকিক প্রভাবে বৃদ্ধের রূপযেীবন বসনভূষণ প্রকাশিত হইয়া পড়িল । এই অলৌকিক রূপযৌবন প্রত্যেক বৃদ্ধ স্বামীরই আছে, তাহা তাহার স্ত্রীর আস্তরিক ভক্তি-প্রীতির উপর নির্ভর করে । গ্রামের ভিক্ষুক কথক গায়ক হরগেীরীর কথায় বারে বারে স্বারে দ্বারে সেই ভক্তি উদ্রেক করিয়া বেড়ায় ।
গ্রামের কবি প্রতিভা এইখানেই ক্ষাস্ত হয় নাই । শিবকে গাঞ্জা ভাঙ প্রভৃতি নেশায় উন্মত্ত করিয়াছে । শুদ্ধ তাহাঁই নহে— অসভ্য ক্টোচ-কামিনীদের প্রতি র্তাহার আসক্তি প্রচার করিতে ছাড়ে নাই । কালিদাসের অম্লত্তরঙ্গ সমূদ্র ও নিবাতনিষ্কম্প দীপশিখা -বং যোগীশ্বর বাংলার পল্লীতে আসিয়া এমনি দুৰ্গতিপ্রাপ্ত হইয়াছেন ।
কিন্তু স্কুল কথা এই যে, হরগেীরীর কথা— ছোটোবড়ো সমস্ত বিয়ের উপরে দাম্পত্যের বিজয়কাহিনী । হরগৌরীপ্রসঙ্গে আমাদের একান্নপারিবারিক সমাজের মর্মরূপিণী রমণীর এক সজীব আদর্শ গঠিত হইয়াছে স্বামী দীন দরিদ্র বৃদ্ধ বিরূপ যেমনই হউক, স্বী রূপযৌবন-ভক্তিপ্রীতি-ক্ষমাধৈৰ্ধ-তেজগর্বে সমুজ্জল স্বীই দরিত্রের ধন, ভিখারির অন্নপূর্ণ, রিক্ত গৃহের সন্মানলক্ষ্মী ।
হরগৌরীর গান যেমন সমাজের গান, রাধাকৃষ্ণের গান তেমনি সৌন্দর্ধের গান ৷

		 এই পাতা শেষ সম্পাদিত হয়েছে ১৭:৩৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







